
0,1 Vuir han zehant daz zit.
0,2 von dem paulus ſus kît.
0,3 “ir orin kerint ſie von d͛ vvarhait.
0,4 nivziv rede iſt in leit.
0,5 ſpellir vnt nivvem͛e.
0,6 ſin ſi ioh vngevvere.
0,7 horint ſi allirgerniſt.
0,8 keinī frumin erniſt.
0,9 megin ſie ze gote han.
0,10 die des nivt vvellint abe gan.”
0,1 Och hant gnuge den mût.
0,2 daz ſie duhte vil gvt.
0,3 ſuer ī ſagte od͛ ſunge.
0,4 von kunftigin dingin.
0,5 daz hetin ſie ze grozin minniN.
0,6 von div vvil ich beginnī.
0,7 von den entecⁱſte ſagin.
0,8 die not vvil ich nivt v͛dagin.
0,9 div ī ſim cite.
0,10 chumit vbir die werlt algeliche.
0,1 Iacob hete zivvef ſune.
0,2 zegote vvarin gvt ſine mûne.
0,3 an ſim totbette.
0,4 mit iſlichem er redde.
0,5 mit vvniſchis gevvalte.
0,6 ſegniti ſie der alte.
0,7 er chūtin zvare.
0,8 vvaſ ī chumftic vvere.
0,9 vn̄ nach ī ir geſlechte.
0,10 des heter alliſ achte.
0,11 daz vvaſ ain gotiſ vvunder.
0,12 iſlichim vvunˢkit er biſund͛.
0,1 Ir ainir hiez ivdaſ.
0,2 ich vveiz er chunt im daz.
0,3 er ſolde gevvinnin deſ levvin craft.
0,4 indeſ geslehte vvart div magit berhaft.
0,5 die criſt zenir mutir wolte han.
0,6 do hiez abir ain andir dan.
0,7 dem gab er diſin fluch da.

0,8 “fiat dan coluber in via.”
0,9 daz chit. dan d͛ muze ligen.
0,10 ſam de slange an dem vvege.
0,11 da mite dete er vnſ chunt.
0,12 daz der leidigi hvnt.
0,13 ī ſim chunne.
0,14 muter givvunne.
0,1 Des vv\&1miſ nature.
0,2 hat der vngehure.
0,3 er bizit die vngevvarn.
0,4 die den vvec vvellint varn.
0,5 ſam tuͥt der entecⁱſt.
0,6 wan er vvid͛ got iſt.
0,7 die mit cⁱſte vvellint beſtan.
0,8 vnt den rehtin vvec gan.
0,9 den tuͥt er vil michil nôt.
0,10 vnt ze ivngiſt den tôt.
0,11 od͛ ſie muzin.
0,12 den ſelbín vvec la .zzin.
0,1 Sante iheronimus vnˢ ſeit.
0,2 von ſinir geburte di vvarheit.
0,3 von man vnde vvibe vvirt er geborn.
0,4 die da zu ſint ircorn.
0,5 nivt von ener magit
0,6 als er ſelbe da nah ſagit.
0,7 alſ ſiv vvirt ſuangir.
0,8 ſon bítit nivt langer.
0,9 der vbel hellevvarte.
0,10 ern vverde ir geverte.
0,11 des divels vvirt ſiv ſa vol.
0,12 vvan er deſ chindes phlegin ſol.
0,13 ſam d͛ helige geiſt.
0,14 vvaſ ſantde marien volleiſt.
0,1 Der name anticⁱſtus.
0,2 vvirt betutit ſus.
0,3 e vvidirvverdit.
0,4 vvirt alliz ſin dinc.
0,5 vvan von des engliſ munde.
0,6 div herriv magit tragin begvnde.
0,7 deſ vvarin gotiſ vvort.
0,8 vvol bevvartin die engil den hort.
0,9 vnt d͛ helige geiſt.
0,10 d͛ phlac ſin allir meiſt.
0,11 deſ vvaſ div fronev magit alſo vol.
0,12 d͛ divel ſam tun ſol.
0,13 deſ entecⁱſtiſ mutir.
0,14 ſiv vvirt dodiſ vuͦtir.
0,15 innan vnt vzan.

Referenzkorpus Mittelhochdeutsch v2.0 (https://linguistics.rub.de/rem) 2

https://linguistics.rub.de/rem


M065: Linzer Entechrist Diplomatischer Lesetext

0,16 d͛ tivil ſol ſie began.
0,17 vvan den ſiv da gebirt.
0,18 ain ſun er divelſ vvirt.
0,19 nivt ander menſchᵃit.
0,20 ſunder an allirſlahte tobe hait.
0,1 Ze betlehem vvart criſt geborn.
0,2 die vvenige ſtat hat er ircorn.
0,3 durch ſine michil demv̂t.
0,4 da vvidir zeigit der tivel den den hochmvt.
0,5 babẏlioniā hat er ircorn.
0,6 da der entecⁱſt vverde geborn.
0,7 daz iſt ein ſtat ſo creftic.
0,8 die heidin hant cheini ir gelieh.
0,9 von dannin
0,10 chumit er ze chorozaim.
0,11 vnt. zv betſaẏda.
0,12 daz er gezugin uverde da.
0,13 ī den ſtetin. criſt manigin beruhte.
0,14 idoch er ſie beide virfluchte.
0,15 er ſprach “vve dir bethſaẏda vn̄ chorazaim.”
0,16 da vvirt der ſelbe vvtgrim.
0,17 ein ivnger zvare.
0,18 der vbiln govcgelere.
0,19 ir liſte vvirt er ſo vol.
0,20 van er ſi alle habin ſol.
0,1 Paulus der gute man.
0,2 do er redin began.
0,3 von der werlt ende.
0,4 vnt ovh von der vrſtn̄de.
0,5 do ſprach er alſo.
0,6 “nisi venerit primum discessio.”
0,7 daz kît. gevvalt geſuihe.
0,8 dem romiſchin riche.
0,9 vn̄ vverde och iroffenot.
0,10 mit der grīmen not.
0,11 d͛ ſun d͛ v͛lorniſſe.
0,12 der mit allim ſime liſte.
0,13 vvidir gote vvil ſtên.
0,14 e mac diu vverlt zergen.
0,15 da bi hat vnſ gekundit.
0,16 doch er iz nívvit habe irgrundet.
0,17 vvi daz romiſche rihe.
0,18 zerge garliche.
0,19 ê der ſelbe valant.
0,20 vverde chvnt vbir lant.
0,1 Ieronimꝰ der ſcrib͛e.
0,2 ſagit vnſ ze mere.
0,3 vvi er zerome vunde.

Referenzkorpus Mittelhochdeutsch v2.0 (https://linguistics.rub.de/rem) 3

https://linguistics.rub.de/rem


M065: Linzer Entechrist Diplomatischer Lesetext

0,4 vvan er iz geſuᶜhin chunde.
0,5 an aim buche geſcribin ſtan.
0,6 vvi diſiv dinc ſuln irgan.
0,1 D[er] vranchin chvnic einir.
0,2 doch er chvͦme ſo eine.
0,3 doch er [ſvl] ze ivngiſt chomin.
0,4 idoch vvirt er vernomī.
0,5 vbir alle z[vare]
0,6 die vor ime vvarin.
0,7 rome vnt lateran.
0,8 vvirt im vndertan.
0,9 vnt alle div riche.
0,10 betvingit er gevvalteclihe.
0,11 ſie muzin im cins gebin.
0,12 er ſol ſeleclihe lebin.
0,13 in vil langim cite.
0,14 den fride gebirt er vvite.
0,1 Ze ivngeiſt er ſich vvol bevvart.
0,2 ſo gebivtit er eine hervart.
0,3 ze iheruſalē indaſ lant.
0,4 daz keiſerliche gewāt
0,5 sper ſvert vn̄ crone.
0,6 vnt daz cruce vrone.
0,7 bringit er mit dar.
0,8 ſo groz vvirt div ſelbe var.
0,9 daz nie keine me.
0,10 ſo creftic wart ê
0,11 daz volc daz er leitet.
0,12 daz gevilde iz bespreitet.
0,13 ſam die vogil die ſêti.
0,14 ī monte olẏueti.
0,15 daz keiſerliche dẏadema.
0,16 daz ofperet er gote da.
0,17 mit ſin ſelbis hendin.
0,18 ſo iſt romiſcheˢ richiſ ende.
0,1 Sam drate iſt daz ſcit.
0,2 von dem Johannes in apocalypsi kit.
0,3 div erde elliv irvvagit.
0,4 vvan vil manig͛ danne clagit.
0,5 daz im niman vor ſi
0,6 er ſi ſcalt odir vrî.
0,7 vvan. igeliher dan ne tuͦt.
0,8 alſ in leitet ſin mv̂t.
0,9 und alſ erz bringin mac.
0,10 ſvarz vvirt d͛ ſvnne ſam ein vullin ſac.
0,11 d͛ heligi criſt.
0,12 der ein ſvnne des rehtin iſt.
0,13 d͛ vvirt virholin danne.

0,14 beide vvib vn̄ manne.
0,15 getagit ſint die phaffin.
0,16 die da ſoldin vvachin.
0,17 die ſint alle entſveibit.
0,18 ob och imin nach gote lebet.
0,19 ich vvez er die not liedæ.
0,20 von d͛ der vviſſagit ſcribit.
0,21 deſ gotiſ vurtiˢ durſt vn̄ hung͛.
0,22 iz ſi der meiſt͛ odir d͛ ivng͛.
0,23 irn hainir vvil im daz imblandin.
0,24 daz er gotiſ andin.
0,25 an keinin dingin welle han.
0,26 vondiv mvz div vverl zergan.
0,1 Der entecⁱſt iſt idannoh u͛holn.
0,2 vvan er ſieh nith offinen ſol.
0,3 e er vvirt drizit iar alt.
0,4 alſ vnˢ von im iſt gezalt.
0,5 idoch ſendit er lyſe.
0,6 ſine vorbotin wiſe.
0,7 daz ſint die ſpeudo ꝑph̄e.
0,8 die ſvln vorkomin ê.
0,9 die ſelbin [trvginˢe][.]
0,10 vverdint vvitin m͛e.
0,11 daz ſie ſin gvte livte.
0,12 idoch [ſtec] kit ī der ſchafinin hivte.
0,13 daz vvluíne herze.
0,14 den [bitirn] ſmerze.
0,15 muzin ſie von in han.
0,16 die mite vvelle [nt] gan.
0,1 Apocalẏpſiſ daz bvoch ſie vervvazit.
0,2 den [hovveſc]rikiln iz ſie gebinmazit.
0,3 d͛ natur iſt ſo getan.
0,4 ſin vvellint nivt rehte gan.
0,5 man ſagit daz ſie ſich vlizin.
0,6 vvi ſie verholn bizin.
0,7 die angle tragint ſie ī den mundin.
0,8 damite tunt ſie wundin.
0,9 idoch ſvzi ſie ſingīt.
0,10 hohe ſie ſpringint.
0,11 ze vliegin ſie ſtrebint.
0,12 in die lufte ſie zebint.
0,13 doch vallint ſie drate nidir.
0,14 daz machit ir bo⸗ſe gevidir.
0,15 die ovch die trvgihait begant.
0,16 die ſelbin ſite ſie hant.
0,17 vvan ſie deſ vvenic gedenkínt.
0,18 vvaz div vetach bezeʰinīt.
0,19 daz ſi got rehte wellin minnī.

0,20 vvr den vluc mv⸗zin ſie . . .gvt ſp͛ingin.
0,21 ſvi gvͦt ſin och ir vvort.
0,22 idoc dunt ſie daz mort.
0,23 an den einvaltin mvtin.
0,24 got vvelle ſie behutin.
0,25 ir vvirt vil vz der zal.
0,26 ſo grozi craft hant ſie vbiral.
0,1 G[ot] durch ſine gvte.
0,2 d͛ die ſine behute.
0,3 er bevvare ſi in [och][.]
0,4 elẏam vn̄ enoch.
0,5 zvene vviſſagin alt [e]
0,6 die er ī ſi[m] e gevvalte.
0,7 hat behaltin vunz dar.
0,8 die ſender den ſinin zei⸗nir vvar.
0,9 vor dem entecⁱſte.
0,10 daz er mit ſime liſte.
0,11 vn̄ mit lere
0,12 daz livt betalle nivt verkere.
0,1 Alſ vnſ ſantde io⸗hannes dutet.
0,2 die zvene gotiſ drutin.
0,3 ſint zvein olboͮmin gelich.
0,4 vvan ſi der minne ſint so rîch.
0,5 ſie luhtint ſam zvei kerceſtal.
0,6 vnt hant och die vval.
0,7 daz ſie den regin behabin betalle.
0,8 ſvenne ī gevalle.
0,9 vn̄ in abir lazin vlizin.
0,10 ir zvngin megin den hymel beſlizen.
0,11 vn̄ vvider vf tûn.
0,12 ſo ſie ſich vvellint mvn.
0,1 Ir predie iſt ſvze vn̄ gût.
0,2 got durch ir vvillin tût.
0,3 vil creftigiv vvnder.
0,4 manic vngeſund͛
0,5 gat von in heil.
0,6 mit dem divil hant ſie kain teil.
0,7 daz wazer machīt ſie zeblute.
0,8 die craft git in got der gvͦte.
0,9 ſvelhe ſieh vvidir ſie ſezint.
0,10 vil ſchire ſie die gelez zint.
0,11 ir pregide vverit vierdehalb iar.
0,12 ſo ſagint vnſ div bvch vur vvar.
0,1 In dē cite.
0,2 die ivdin di da zerteilent ſint vviten.
0,3 alſ ſie gehorēt ſagin.
0,4 von den zvein vviſſagin.
0,5 ſa beginnint ſie gahin.

0,6 daz ſie in genahin.
0,7 ſi kerint vvider an ir altiz phât.
0,8 ze ieruſalē ī die ſtat.
0,9 die ſelbin huſgenozzi.
0,10 vrevvint ſiech grozi.
0,11 daz in ſol komin criſt.
0,12 der in geheizin iſt.
0,13 vor manigem iare.
0,14 vvol gelovbint ſie deſ zvare.
0,1 Sa zv d͛e ſtunde.
0,2 vvirt dem hellehunde.
0,3 abe gezvckit daz ſeil.
0,4 deſ vvirt vil maniger vngᵉil.
0,5 der entecriſt mit ſinin holdin.
0,6 vn̄ die im vvellīt volgin.
0,7 ze ieruſalē kvmit er vbir lvt.
0,8 den ivdin vvirt er einvvile trût.
0,9 er ſprihit daz er ſi criſt.
0,10 der ī ſo lange geheizin iſt.
0,11 er ſi vmbe daz geborn.
0,12 daz irn hei⸗nir vverde v͛lorn.
0,13 er vvelle ſie behutin.
0,14 von allin ir notin.
0,15 ir lant vveller in vvidir gebin.
0,16 ſa beginnint ſie zv im ſtrebin.
0,17 ī dem tēpil lat er ſieh biſnidin.
0,18 durh die e vvil er daz lidin.
0,19 daz tēpil ſalomōis.
0,20 deſ vveſit alle gevviſ.
0,21 daz vvid͛zimbert er.
0,22 vvan daz iſt alliv ſin ger.
0,23 vvie er die altin ê.
0,24 mit ir geſezidi bege.
0,25 vf hebit er die ivdiſ cheit.
0,26 daz er zerſtorin mege die cⁱſtinheit.
0,1 driv dinc er tût.
0,2 manigeſ menſkin muͦt.
0,3 mit den er verherit.
0,4 ſine holdin er ſo gemerte.
0,5 er hat zeihinne gevvalt.
0,6 daz machit ī vnrehte balt.
0,7 deſ nimit in untur.
0,8 von dem lufti heizit er komin daz vivr.
0,9 die dvrrin bovme blvgin.
0,10 div vvazer tobin vn̄ lvgin.
0,11 mit vvazgevvit͛e.
0,12 regine bitt͛e.
0,13 vn̄ manig͛ſlahte vvnd͛.

0,14 div niman biſvnd͛.
0,15 borvvol mac ircelin.
0,16 mit den er mac gevellin.
0,17 ioh der irweltin gemvte.
0,18 iz ī ſi daz ſie got behute.
0,1 Di er mit diſin dingin.
0,2 nith mac gevvinnin.
0,3 den gibit er phellil vnt bv̂nt.
0,4 manic gvldin phvnt.
0,5 ſilber vn̄ edil geſteine.
0,6 gabit er ī eine.
0,7 vnt allevverlt ere.
0,8 alſus vbirkvmit er m͛e.
0,9 ez ī ſi daz div bvoh habin glovgin.
0,10 kvnige vn̄ h͛zogín.
0,11 biſcoffe vn̄ phaffin.
0,12 die da ſoldin bivvachin.
0,13 di vil arme cⁱſtinhait.
0,14 di gevvinnit er vil gereit.
0,15 mit ſvſgetanin gebin.
0,16 boſe vvirt der rehtin lebin.
0,1 Sven er vbir komin nith mac da mite.
0,2 dem zeigit er den drittin ſithe.
0,3 ſine gⁱmme tobehait.
0,4 er tût in vil michil leît.
0,5 er ſelbe vn̄ di ſine
0,6 beſtāt ſie mit nide.
0,7 ſie hant zv ī grozin haz.
0,8 deſ vvirt vil ma⸗niger an dem gelovbin laz.
0,1 Elẏaſ vnt enoch.
0,2 gefvigit ſint ſie noh.
0,3 offin ſtat der ir mvnt.
0,4 den livtin dunt ſie al⸗lin chvnt.
0,5 ez ſi deſ tyuels liſt.
0,6 ſvaz da bigat der entecⁱſt.
0,7 ſver ovh im volgin vvelle.
0,8 der mvze bvuuin di helle.
0,9 mit rede ſo gevuger.
0,10 und and͛ gnvger.
0,11 die irvveltin ſie gim͛ǣt.
0,12 die ivdin ſie gar bekerint.
0,13 ſie chomint alle zv der cⁱſtinhait.
0,14 alſ der vviſſagi da . . . . . .ſagit ſeit.
0,15 behaltin vverdint ir reliqⁱe.
0,16 vngetovfth bilibet irn heinir me.
0,17 an dem gelvobin vverdint ſie ſo veſte.
0,18 die creftigin eſte.
0,19 īder irvveltin ſcar.

0,20 wider dem entecⁱſte ſezint ſie ſich gaR.
0,1 Iohannes evvāgeliſtæ.
0,2 ſcribit vnſ von dem entecⁱſte.
0,3 er ſprichit vvie er in allin gehe.
0,4 ein tẏer ſehe.
0,5 vf ſtigin von dem mêr.
0,6 daz he⸗te vvnderliche vver.
0,7 zeſagin iſt iz im gv̂t.
0,8 der vvol gelovbæ.
0,9 daz tẏr hete ſibin hovbet.
0,10 vnt zehin horn.
0,11 er tv̂t vnſ och kvnt
0,12 wie iz hete einiſ levvin mvnt.
0,13 d͛ ſmechit vnſvze.
0,14 iz he⸗te voh bernvuze.
0,15 eim lebartin vvaſ iz geliêch.
0,16 daz iſt alliz bezeihinlieh.
0,1 Och ſagit d͛
0,2 vvie hovbte daz meˢte.
0,3 vvaſ ī der gebere.
0,4 ſam iz tôt vvere.
0,5 vnt vvart abir geſūt.
0,6 daz vvart ſo witin chvnt.
0,7 manigim livte.
0,8 nv v͛nemet vvaz daz betvte.
0,1 Daz tẏer daz ſteic vz dem m͛e.
0,2 bizeihinot. den entecⁱſt mit ſime h͛e.
0,3 die gevvinnint der tẏre gⁱmekaít.
0,4 vnt deſ m͛riſ tobehait.
0,5 ez hete einiſ levvin mv̂nt.
0,6 deſ atme iſt vngeſvnt.
0,7 ſam vvirt deſ entecⁱſteſ vvort.
0,8 vor gote ſtinkinde alſam ein mort.
0,9 ſin ſtimme iſt vil egeſlich.
0,10 dar an iſt er im ovch gelich.
0,11 vvan ſin ſtīme duzet.
0,12 ſam d͛ vvac der da vlivzit.
0,13 ſin gebôt ſtrihit vbir al.
0,14 ſam der donreſcal.
0,15 an der rede hat er die vbirmv̂t.
0,16 ſam och der levve er tv̂t.
0,1 ſin ſtvl er ſezit.
0,2 vvan ī deſ niemin lezit.
0,3 in templo domini
0,4 daz ſin gevvalt deſte mer ſie.
0,5 ſon ſinḡ da niman gevviˢ⸗ſe.
0,6 die metin noch die miſſe.
0,7 noch der dagezite nehein.

0,8 vil groz vvirt daz mein.
0,9 daz d͛ vvtgⁱmme.
0,10 begât mit ſin͛ ſtīme.
0,11 er ſprihit daz er ſie got.
0,12 d͛ alliv dinc hat gebildot.
0,13 mit ſin͛ magincrefte.
0,14 die engil ī dem lufthe.
0,15 mvzin im ſin vnd͛tân.
0,16 kein got meg och gegin ī geſtan.

28a,1 Sva och der heilige cⁱſt.
28a,2 hete keine vviſt.
28a,3 odir an ſvelher ſte⸗te
28a,4 keine gnadi er tete.
28a,5 iz ſi kirche odir mure.
28a,6 daz zerſtoret der vngehure.
28a,7 ſva er gie odir drât.
28a,8 vnt daz heilige grab.
28a,9 zerfvrit er algeliche.
28a,10 vil ſtarc vvirt ſin riche.

29a,1 noc habin vvir m͛e.
29a,2 zeſagin von dem dẏre.
29a,3 daz iz hete bernvuze.
29a,4 daz bezeihint daz vnſvze.
29a,5 daz er den tvn beginnit.
29a,6 die vvidir im ſinnẏnt.
29a,7 ez vvaſ eim lebarte gelih.
29a,8 vvan der ſelbe vvuterih.
29a,9 hat miſlihe lere.
29a,10 nv demvte. denne here.
29a,11 och ſint die rehtin irrere.
29a,12 ſine volg͛e.
29a,13 ſie bringint manigin îrretvm.
29a,14 deſ vvellint ſie habin rvm.
29a,15 vvelher mit ſime ſinne.
29a,16 mengirn volg͛ gevvinne.

30a,1 nv vvil ich och lvtin.
30a,2 vvaz div ſibin hovbit betvtin.
30a,3 ſie bezeihint allirmeiſte.
30a,4 ſibin vbil geiſte.
30a,5 die alliv dinc ſcundint.
30a,6 div die ſele vvndint.
30a,7 mit den och vvaſ beſezin.
30a,8 div da gotis hete v͛gezin.
30a,9 maria magdalena
30a,10 universis viciis plena.

30a,11 aller meine vvaſ siv vol.
30a,12 idoch betathe ſiv ſich vvol.
30a,1 got durch ſine gvte.
30a,2 gab ir daz gemv̂te.
30a,3 daz ſiv zv im gî.
30a,4 dvrch ir unreht ſiv daz nivt verlî.
30a,5 ſiv vvente im vf ſine vuze.
30a,6 ſiv cvſte ſie vil ſvze.
30a,7 vnt vviſte ſi mit ir vahſin.
30a,8 die ſiv e lie vvahſin.
30a,9 dvrch groz vnvart.
30a,10 von cⁱſte vvart ſiv do vvol be⸗vvart.
30a,11 mit ſinin gnadin er ſie droſte.
30a,12 von ſibin diveln er ſie loſte.
30a,13 daz ſint div ſibin hoͮbit.
30a,14 deſ divelſ kint vil vvol irovgit.
30a,15 der ungehure entecⁱſt.
30a,16 daz er ir allir vol iſt.

31a,1 Der hovbte vvaſ ovch einiz dotvvnt.
31a,2 vn̄ vvart abir geſvnt.
31a,3 daz bizeihint ein liſt.
31a,4 den begat der entecⁱſt.
31a,5 von dem geſchihit michil lêit.
31a,6 ſinin holdin er ſêit.
31a,7 daz er vvelle irſterbin.
31a,8 er lerit ſie vvi ſie vverbin.
31a,9 vn̄ vvi ſi ī ſvln began.
31a,10 an dem dridtin dage vveller irſtan.
31a,11 alſ er in gikvndit die nôt.
31a,12 ſa ligit er vor dôt.
31a,1 ſo vvirt groz ir vngehabe.
31a,2 ſie dragint in zv dem grabe.
31a,3 ſie vvrkint vverde
31a,4 ein grab vf d͛ erde
31a,5 da nîe niman inne gelach.
31a,6 vnz an den dritin dac
31a,7 bevvarnt ſie ī da īne.
31a,8 mit allim ir ſinne.
31a,9 vnt mit michiln ſorgin.
31a,10 an dē dritin morgin.
31a,11 von dem grabe er irſtat.
31a,12 er slvfit ī vil edil vvat.
31a,13 er ſprihit er vvele imer lebin.
31a,14 der gevvalt ſi im gigebin.
31a,15 ī hẏmil vn̄ erde.
31a,16 deſ vroͮvvint ſih die ſine ſo vverde.

Referenzkorpus Mittelhochdeutsch v2.0 (https://linguistics.rub.de/rem) 11

https://linguistics.rub.de/rem


M065: Linzer Entechrist Diplomatischer Lesetext

32a,1 die altin ſcrib͛e.
32a,2 ſagint vnſ zemere.
32a,3 vvir vindinz an den buochin.
32a,4 vvele vvirz ſvohin.
32a,5 vvie div vverlt algelihe.
32a,6 ī zehin kvnicrihe.
32a,7 zerteilit vverde.
32a,8 ê d͛ vnvv͛de.
32a,9 d͛ gotiſvvid͛ſtrite
32a,10 kvͦm ī ſim zite.
32a,11 die zehin kvnigi er bitvingit.
32a,12 vil gereite er ſie gevvinnit.
32a,13 zi ſviv er ſi vvil habin.
32a,14 alſ vvir iv nu vvellin ſagin.

33a,1 Ein volcvvic er anegat.
33a,2 dri kvnige er mit ſtrite beſtat.
33a,3 d͛ iſt einer v zir affrica.
33a,4 d͛ and͛ von etiopẏa.
33a,5 der kvnige dir drite
33a,6 iſt v zir egẏpte.
33a,7 ſie vurint magin garvvin man.
33a,8 idoh geſigit er ī an.
33a,9 ſa vverdint im div riche
33a,10 vnd͛tan algelihe.
33a,11 ein igelieh kvnic vn̄ ſin lant.
33a,12 irgibit ſieh ī ſine hant.
33a,13 ze herin vvirt er vbiral ircorn.
33a,14 daz bedvtint div zehin horn.

34a,1 Svaz ovh hat div horn.
34a,2 da mite rihit iz ſinin zorn.
34a,3 aſſo dvt dut d͛ entecⁱſt.
34a,4 er keret allin ſinin liſt.
34a,5 vvidir den gotiſ holdin.
34a,6 er iſt ī irbolgin.
34a,7 an ī richit [er] ſinin andin.
34a,8 mit den vurſtin. ī allin landiN.
34a,9 ſie ſint ſiniv horn.
34a,10 von den mvzin die criſtan ſin v͛lorN.

35a,1 A als daz dinc anegat.
35a,2 helias nivt enlât.
35a,3 . . . .ern . . . . . . . .bredie noch d͛ gvͦte enoch.
35a,4 ſien pdigen doch.
35a,5 ſo ſtarc vvirt ir herzelêit.
35a,6 dvrch die grozin drvgihait.
35a,7 vf den lieb hant ſie kein achte.

Referenzkorpus Mittelhochdeutsch v2.0 (https://linguistics.rub.de/rem) 12

https://linguistics.rub.de/rem


M065: Linzer Entechrist Diplomatischer Lesetext

35a,8 mit michilm gebrehte.
35a,9 beſtant ſie den gⁱmmin.
35a,10 ſamint begin .cnīt ſie lẏmmiN.
35a,11 mit rede gnvg͛.
35a,12 diffir vn̄ gefvg͛.
35a,13 ſo creffig vvirt der ſtrîet.
35a,14 daz vnz an daz zît.
35a,15 nie kein gelert man.
35a,16 ſo getaneˢ began.
35a,17 noch imohte vurbringin.
35a,18 mit den vvortin beginnint ſie ī tvingin.
35a,1 ſo grifit er an div zeihin.
35a,2 ir gemvte vvil er gerne vveihin.
35a,3 iz miſt im abir zenivte gvͦt.
35a,4 got dvrch ir vvillin tv̂t.
35a,5 mihiliſ m͛e.
35a,6 daz mvgit ī vil ſere.
35a,7 vvan ī div rede nivt virfeht.
35a,8 von div gⁱfit er an daz ſverth.
35a,9 ſie ſint die eriſtin den er tv̂t den dôt.
35a,10 vil groz vvirt denne nôt.
35a,11 abeslahin heizit er ī div hovbet.
35a,12 ſo iſt vbir die cⁱſtan irlovbet.

36a,1 Sa vvroͮvvīt ſic vnmazin.
36a,2 di gotiſ vvidirſazin.
36a,3 ſie gahint ſendin vnde geben.
36a,4 ſie vvenint ſie megin ſamfti lebin.
36a,5 vvan die zvene ſint irslagin.
36a,6 der vvort ſie nivt mohtin vertᵃgin.
36a,7 der predigie ſie mvti ſo ſere.
36a,8 ſie vlizint ſich deſtem͛e.
36a,9 ir vrovvede mit gefreze.
36a,10 ze iheruſalē and͛ ſtraze.
36a,11 ligint die heiligin vn⸗beg͛bin.
36a,12 ir getar niman keine rvche habin.

37a,1 G[ot] zeigit idoch ſinin zorn.
37a,2 alſe die zven vverdint v͛lorn.
37a,3 vngerohin lâd erz nivt belibin.
37a,4 von donre vn̄ von ertbibe.
37a,5 div ſtat alliv irvvagit.
37a,6 alſ vnſ div bvͦh ſagint.
37a,7 ir vrovvide vvirt vil vngeil.
37a,8 d ͛ ſtete daz dritteil.
37a,9 beide gezimb͛ vn̄ gemvre.
37a,10 daz zervellit vil vngehvre.
37a,11 die dar īne bvuuent.

37a,12 ihvveiz ſie die vrovvidi doͮvvint.
37a,13 die ſi haptin vnrehti.
37a,14 daz iſt ein gotiſ gerihte.

38a,1 nv invvellin vvir och nivt verdagin.
38a,2 von den zvem vviſſagin.
38a,3 vvie ſie ligin dri dage.
38a,4 vn̄ ein halbin obe der erde.
38a,5 deſ vierdin tagiſ ſvln ſi erſtein.
38a,6 ī eim vvolckin zi hymil gein.
38a,7 ovh kvmit ein ſtimme vbiral.
38a,8 daz der livt algelihe den ſcal.
38a,9 vil vvol v͛nimit.
38a,10 ſiv ladit die herrin alſ ī vvol gezimit.

39a,1 Nv v͛nemit algeliche.
39a,2 vn̄ m͛kit ſteteclihe.
39a,3 vvaz die ler͛e.
39a,4 redin ze diſim m͛e.
39a,5 ſie ſprechint ſien irſtein nivvit ſa.
39a,6 alſ geſcribin ſi da.
39a,7 den cⁱſtan ſi iz z[e][tro]ſte geſcribin.
39a,8 ſie mvzin idoch lengir ligin.
39a,9 ſie [vvellint] daz der vierdehalb dag. [si] alliz daz zît.
39a,10 ſo d͛ endecⁱſt [hat] den vvirdirſtrît.
39a,11 daz iſt vierdehalp iar.
39a,12 ſo lande ligin vur vvar.
39a,13 die zvene vviſſagin.
39a,14 die dvrh cⁱſt werdint irslagin.
39a,15 zv d͛ livte geſihte.
39a,16 ſam zeim gerihte.
39a,17 vnbegrabin .vvnd vnvert
39a,18 got d͛ ſie anz dar hat ernert.
39a,19 ſo manig dvſint iare.
39a,20 erbevvarit ſie ovh danne zvare.

40a,1 nv kerin vvider an den hvnt.
40a,2 an den leidigin hellislvnt.
40a,3 an den anticⁱſtvm.
40a,4 ez ſi kvnicrihe odir bicſtum.
40a,5 daz hat er danne inſinir hant.
40a,6 betvvngin hat er elliv div lant.
40a,7 er gebivtit ſva dehein gotiſ holdi ſi.
40a,8 er ſi s.lcalt odir vrî.
40a,9 lege odir phaffe.
40a,10 daz man daz ſcaffe.
40a,11 mit gvte. odir mit leide.
40a,12 daz er von criſte ſcheide.

40a,13 er ſi arm oder riche.
40a,14 ſie mvzin im algelihe.
40a,15 ge⸗horſamin odir ī trinnin.
40a,16 meht och die vlvht keinir gevvin⸗nin.
40a,17 deſ mehti vverdin etlich râth.
40a,18 vil luzil im deheiner in⸗gath.

41a,1 Er ſendæ ovch vbirlvth.
41a,2 ſimeliche ſiniv trv̂t.
41a,3 er gibit ī alli ſine craft.
41a,4 von dem tyuil vverdint ſi behaft.
41a,5 ſie tvnt vvnd͛ manigiv.
41a,6 vil harte creftigiv.
41a,7 ſie kvndit ī allin landin.
41a,8 ir herre ſi erſtandin.
41a,9 er ſi ovch d͛ vvare got.
41a,10 vil manigvalt vvirt der ſpot.
41a,11 den ſi tⁱbint von cⁱſte.
41a,12 Iohanneſ evangeliˢte.
41a,13 ſagit vnſ . . . .von . . . . .dem . . . . . . . . . . . .entdecⁱſte. vvie e͛ ſehe.
41a,14 ein dier vil ſpehe
41a,15 ein dier vil gramelih.
41a,16 doch hetiz zvei horn div vvarin gelich.
41a,17 ſam ſie einiſ lambiſ vverin.
41a,18 ſin ſtund in niemin zegevere.
41a,19 die ſelbin er da mite betvte.
41a,20 vvan ſie irzeigint ſieh vor dē livte.
41a,21 vvi ſie habin die zvivalti minne.
41a,22 doch ſint ir ſinne.
41a,23 grim ovnt dobelich.
41a,24 vondiv ſint ſie deme dẏre gelieh.

42a,1 nv vvellin vvir iv .oovh ſagin.
42a,2 vvirn megin iz nivt v͛dagin.
42a,3 ein deil von ir lere.
42a,4 da bî gedenkit irre m͛e.
42a,5 ir rede habint alſvˢ.
42a,6 der da heizit .
42a,7 der vvaſ ein gⁱmir man.
42a,8 keinin frunt er nie ſo libin gevvan.
42a,9 ernvvolte daz er litde nôt.
42a,10 vn̄ den bitdirn dôt.
42a,11 vnſer herre iſt ſo gv̂t.
42a,12 niman er damite mv̂t.
42a,13 ern nehei⸗zit niman vvachin.
42a,14 vveinin noh laᶜhin
42a,15 er heizit vch ſin mit gnadin.
42a,16 [alle] [die] [im] [genahin]

42a,17 ez ſi d͛ hvrindir man.
42a,18 odir der nie vvib gevvan.
42a,19 er ſi milthe odir ein dieph.
42a,20 ſie ſint im alle ebin lieph.
42a,21 ſver in ze herrin vvil han.
42a,22 vnt im vvil ſin vnd͛tân.
42a,23 der du ſvaz er vvelle.
42a,24 vn̄ iſt idoch ſin geſelle.

43a,1 Svær abir die rede lezit.
43a,2 vnt ſiech vvid͛ ir lere ſezit.
43a,3 dem ſprechint ſie drovvelihe zv.
43a,4 ſit er ſo vreviliche dv.
43a,5 im ſigv̂t daz er bevvare.
43a,6 vvie er gevverliche uare.
43a,7 daz er ith gelige ze âſe den rappin.
43a,8 ſam di da zv ihervſalē ligint vnbegᵃbin.

44a,1 Ein reth ſi ſezint ovh danne.
44a,2 vvieb vn̄ manne.
44a,3 allin geliehe.
44a,4 daz ſtetint die da phlegint d͛ riche.
44a,5 daz man nieman lazi lebin.
44a,6 ern habe sich dem entdecⁱſte irgebin.
44a,7 ſie machint vvehſinne manlih.
44a,8 dem entecⁱſte ſo gelich.
44a,9 ī eim iſ lichim lande.
44a,10 ze eim vrkvndᵉ.
44a,11 d͛ divuil gibit ī die craft.
44a,12 div bilde vverdint redehaft.
44a,13 div bil⸗de beginnīt ſprechin.
44a,14 ſo gahint ſi ſa zechin.
44a,15 ī enir igeliher ſtete.
44a,16 daz d͛ livt div bilde anebete.
44a,17 ſver ovh deſ vveigerot.
44a,18 d͛ mvz lidin den tôth.

45a,1 Idannoch ſie ſezint ein reht.
45a,2 daz mvz behaltin d͛ herre ioh d͛ kneht
45a,3 vbir alliv div lant.
45a,4 ſver an ſin͛ zeſivven hant.
45a,5 deſ entdecriſtiſ bvſtabe.
45a,6 nivt vvelle habin.
45a,7 den ſol niman lazin lebin.
45a,8 od͛ ith zekovfin gebin.
45a,9 der bvſtab iſt ſo getân.
45a,10 deſ entdecⁱſtiſ namin ſol er haN.
45a,11 alſo vverdint ſie dem tẏuel v͛ſalt.

45a,12 er ſi ivn .tᶜ od͛ alt.
45a,1 vva vva͛t î ſa getaniv nôt.
45a,2 ovve vvi manig͛ denne ten dôt.
45a,3 vvniſkin beginnit.
45a,4 vil manig͛ ovh deſ ſinnit.
45a,5 vvi er ſich virberge.
45a,6 in hôl odir erde.
45a,7 vor der not div danne iſt.
45a,8 von d͛ ſelbe vnſer herre cⁱſt.
45a,9 ſagte ī dem
45a,10 do er ſprah “qui fuerit in agro”
45a,11 daz kiet. ſver denne an keim ackir iſt.
45a,12 d͛ cheræ allin ſinī liſt.
45a,13 vvie er zv dem gebirge in tⁱnne.
45a,14 daz er da rvuue ge⸗vvinne.
45a,15 ſvelher ovh iſt vf dem dache.
45a,16 ſi er ioh ane lachin.
45a,17 er inſtigit nivt nid͛ ī daz hvſ
45a,18 daz er ivvit neme dar vz.
45a,19 daz lebin dvnket ī ſvere.
45a,20 er intrvnne g͛ne meht͛ lere.

46a,1 Ovch ſprah vnſir h͛re
46a,2 “ve pregnantibus.”
46a,3 daz kît. vve draginden vn̄ ſoͮgindin vvibin.
46a,4 vvan ſie mvzin denne lidin.
46a,5 die vil gⁱmme qᵃle.
46a,6 ſien vvellin ane tv̂ale.
46a,7 anebetin den entdᵉ⸗cⁱſt.
46a,8 ſo creftic ſin gevvalt iſt.

47a,1 Inoch habe vvir ein troſt.
47a,2 got d͛ vnſ hat irloſt.
47a,3 mit ſim blvte.
47a,4 durch ſine groze gvte.
47a,5 gekvr⸗zit hat er die tage.
47a,6 [...]
47a,7 dvrh d͛ irvveltin vvillin.
47a,8 damite bringit er ſie innin.
47a,9 daz er nivt vergezin hat.
47a,10 alſe vierdehalp iar. irgât
47a,11 an . .d͛ ſo getaner vvute.
47a,12 an d͛ heiligin blvte.
47a,13 ſo hat d͛ vvt⸗grimme vollelebt.
47a,14 daz er vvid͛ gote hat geſtrebit.
47a,1 daz mvz er dovuuin ſere.
47a,2 nah ſantde pauliſ lere.
47a,3 ī sleht daz gotiſ⸗vvort.

47a,4 zerſtibin mvz er alſ ein ſtinkindiz mort.
47a,5 vor gotiſ geſihte.
47a,6 daz ſelbe gerihte
47a,7 ī mōte olẏueti irgât.
47a,8 durh neheine vorhte er lat.
47a,9 da cⁱſt fvr zehimele.
47a,10 er ſezit da ſin geſidele
47a,11 er ſizit da ī ſim gezelte.
47a,12 mit dem rehtín gelthe.
47a,13 vvirt im da gelont.
47a,14 erīphahit den evvigin dôt.

48a,1 S[imi]liche ſtritent dar vmbe.
48a,2 vvi in d͛ engil vvnde.
48a,3 er ſla ī mit eim ſverte.
48a,4 ſimiliche vvid͛redint daz gev͛te.
48a,5 ſie ſprehint ī ſla deſ donriſslac.
48a,6 vil vvol daz vveſin mac.
48a,7 vvir megin vvolgeloͮbin daz iz vvar ſie
48a,8 vvan ſprihit ī apocalypſy.
48a,9 daz da von ſvebile vn̄ vivre.
48a,10 vur vverde d͛ vngehvre.
48a,11 er vn̄ ſine holdín.
48a,12 vvan ſi got hant irbolgin.
48a,13 div vverlt irvvagit vbiral.
48a,14 ein vil creftig͛ ſcal.
48a,15 ſo vallit vil dicke.
48a,16 mit regne ioh mit blîcke.
48a,17 ein vivrin genible.
48a,18 mit ſtinkindim ſvebile.
48a,19 mit den ſinen d͛ leidige hvnt.
48a,20 subito peribunt.
48a,21 ī allin gahin vver⸗dint ſie v͛lorn.
48a,22 ſo groz vvirt gotiſ zorn.
48a,23 d͛ denne vbir ſie gat.
48a,24 daz ir heiniſ vvirt rât.
48a,25 ſie zerſtiebint alſo garvve.
48a,26 ſam ir î vvrde kein varvve.

49a,1 Von ſo getanme valle.
49a,2 ir⸗ſcrikit div vverlt al betalle.
49a,3 ſvaz lebæ. vivnf dage daz irzagit.
49a,4 vn̄ drî iz gedagit.
49a,5 ſo hat vnſ d͛ vviſe beda gekv⸗̄dit.
49a,6 vvan iz hat irgrvndit.
49a,7 Iohannes ī apocalẏpſi kît.
49a,8 da er merkit daz ſelbe zit.
49a,9 vbir d͛ vve͛lte vier drum.

49a,10 vvart ein silencium.
49a,11 quasi media hora.
49a,12 daz ſvl vvir iv dutin ſa.
49a,13 ſam ī einir mitlin ſtvndin.
49a,14 von nimannis mvnde.
49a,15 vvirt kein ſtimme v͛nomin.
49a,16 daz zit ſol komin.
49a,17 zviſkin d͛ vnrehtin dode.
49a,18 vnt d͛ cⁱſtan gnade.
49a,19 daz hât hie bezeihinit.
49a,20 d͛ mitlin ſ vndin iſt iz gelihit.

50a,1 D[iv] menſche div dannoch hant daz lebin.
50a,2 die ſich dem entdecⁱſte hetin irgebin.
50a,3 . . . . . . .zegote . . .ſie die durch die grimmin nôt.
50a,4 begingin daz d͛ entdecⁱſt ge⸗bôt.
50a,5 zegote ſie vvidir ſinnint.
50a,6 ſin͛ gnade ſie gedingent.
50a,7 vil lvtir vvirt ir clage.
50a,8 got hat danne vierzit dage.
50a,9 den irvvel⸗tin virlazin.
50a,10 die anegebetit habtin dæn v͛uuazin.
50a,11 daz ſie mit trivvin.
50a,12 ir miſſedete rivvin.
50a,13 ê daz gerihte irgê.
50a,14 man liſiet in daniele.
50a,15 vvie [ez] ſvl alſo irgein.
50a,16 vvi lange denne div vverlt ſvl ſteī.
50a,17 daz iſt allin gelieche vnchvnt.
50a,18 cⁱſt ſprah ſelbe dvrch ſinin mvnt.
50a,19 ez in ſoltde vviz zin d͛ ivnge noch d͛ alte.
50a,20 daz d͛ vat͛ hat inſime ge⸗vvalte.

51a,0 De signis XV . dierum ante diem iudicii .
51a,1 Idoch hat iheronimꝰ.
51a,2 geſcribin ī annalibꝰ.
51a,3 von vivnfcehin da⸗gin.
51a,4 daz ī vvil ich nivt v͛dagin.
51a,5 die ſvln han mislihiv zeihin.
51a,6 daz ſint gotiſ boͮchin.
51a,7 nv v͛nemit deſ erſtin dagiſ zeihin.

52a,1 Vbir die berge vvahſint div m͛ vvazzir.
52a,2 niman vvirt doch nazzir.
52a,3 zivvelf claftir ſie da obe ſtant.
52a,4 ſam ein mvriniv vvant.
52a,5 deˢ andirn dagiſ . . . . . . .vallint . . .ſie . . . . .nid͛e kerint ſie vvid͛e.
52a,6 vn̄ vallint ſo nid͛e.

52a,7 daz man ſie chvme geſehin mac.
52a,8 alſo danne chvmit d͛ dritde tach.
52a,9 ſo ſaminent ſieh deſ m͛eſ vvege.
52a,10 an ir e͛ron ſege.
52a,11 vvid͛ an ir alte ſtat.
52a,12 alſ ſie von eriſt vvurdin geſazth.

53a,1 Des vie͛⸗din tagiſ vvnd͛.
53a,2 div mer begant biſvnder.
53a,3 ſvaz ī dem m͛ le⸗bit.
53a,4 vbir den vvac iz ſtrebit.
53a,5 ſie gant zeſamme īſtrît.
53a,6 ſam ſie habín grôzin nît.
53a,7 ſie lugint vn̄ bellint
53a,8 vil lute ſie gellint.
53a,9 doch īvvizzin die livte
53a,10 vvaz iz betvtde.
53a,11 got d͛ vveiz iz eine.
53a,12 waz ſie damite . . .vv meinnm.
53a,13 mit den dingin.
53a,14 div īdem m͛e r.eⁱngint.
53a,15 daz ſint deſ meriſ zeihin.
53a,16 deſ vivnftin dagis be⸗ginnīt ſieh leichin.
53a,17 an den veldin daz gevugele.
53a,18 igelichiſ nah ſiner edile.
53a,19 zeſamin ſie dizint
53a,20 vil harte ſie rizint.
53a,21 deſ maz⸗eſ ſie v͛gezint
53a,22 ſie drinchint noh ī ezint.
53a,23 ſo vverdint andē ſextin dage.
53a,24 die bêche alle in vvage.
53a,25 iz [si] bach oder brūne.
53a,26 ſie lovfint zv dem vrſpringe.

54a,1 Deſ ſibindin dageſ daz ge[ſt]ir⸗re.
54a,2 daz an dē firmam̄to gat irre.
54a,3 vn̄ ein egelich hẏmel lieht.
54a,4 daz inbietit langir nît.
54a,5 ab im ſpringit daz vivr
54a,6 div vur⸗be vvirt vil vngehv̂r.
54a,7 ſo vvirt ſa daz ertriche īvvage.
54a,8 an dem achtodim tage.
54a,9 ſo ſtarc vverdint die ertbibe.
54a,10 ſam niht ſvl belibin.
54a,11 ez ſi vihe odir livt.
54a,12 geſtan mac denne nivt.
54a,13 vvedir geſtan nooh gegan.
54a,14 vf die erde mvz iz ſiech lan.

54a,15 ſon iſt zivil nehaín.
54a,16 deſ nivndin dagiſ ein iſlich ſtein.
54a,17 er ſi clei⸗ne odir groz.
54a,18 ī vier deil er mvz.
54a,19 die ſteine zerſpringīt
54a,20 div ſtvche ſamīt ringint.
54a,21 beide crvt vn̄ bovm.
54a,22 gevvīnent blvdigin tov̂m.
54a,23 ſie vverdīt gar blvtvar.
54a,24 deſ cehindin dagiſ daz iſt vvar.

55a,1 Inoch vvirt div erde ī vvage.
55a,2 an dem elfdim dage.
55a,3 ſo ſtarc vverdint die ertbibe.
55a,4 ſam iht ſvl belibin.
55a,5 iz ſi bvhil odir berc.
55a,6 an dem eniſt kein menslich vver .tᶜ.
55a,7 noh cheineſ menskin lîſt.
55a,8 ſvaz ovh gezimbers iſt.
55a,9 . . .an daz ī mac lenger geſtan.
55a,10 zv eim ſtvppe mvz iz zirgan.
55a,11 ez ſi vihe odir dier.
55a,12 an dem zvelftim dage vil ſchir.
55a,13 ſie lovfint vz dem vvalde.
55a,14 andaz velt balde.
55a,15 ſie rvhilint vn̄ lugínt
55a,16 keiniſ mazzeſ ſie ſich mv⸗gint.

56a,1 Alſ vvirz habin an d͛ ſage.
56a,2 an dem dricehindin dage.
56a,3 ſtant div greber alliv offin.
56a,4 die darinne vvarin bero⸗hin.
56a,5 die habint vf an deſ grabiſ mvnt.
56a,6 doch iſt vnſ unchvnt.
56a,7 ī vvelhin bildin ſie da habín.
56a,8 von div ſvl vvir deſ gedagiN.

57a,1 div menske div dannoh lebint.
57a,2 deſ viercehindin dagiˢ ſie den ſin begibint.
57a,3 vor leide ſie nivt ī ſprechint.
57a,4 kein dinc ſie zehchint.
57a,5 ſi lovfint an daz gevilde.
57a,6 ſam ſie ſin vvilde.
57a,7 v͛⸗lorn hant ſie die kvnſt.
57a,8 ſien hant cheine v͛nvnſt.
57a,9 niht lan⸗gir iz danne vveſin mac.
57a,10 ſo chvmit d͛ vivnfcehinde dach.
57a,11 an dem ligint div menske alliv dôt.

57a,12 ſo iſt iz geredit an die ivngeſten not.
57a,13 an daz ivngiſte gerihte.
57a,14 got hat eine ī ſiner phlehte.
57a,15 vvanne die vivnfcehindage irgein.
57a,16 ob ſie ſament nah ein and͛ geſten.
57a,17 obe daz gerihte ſa irgê.
57a,18 odir danah keī friſt ſi me.

58a,0 De adventu Christi ad iudicium .
58a,1 dauid ſprach alſvſ.
58a,2 ignis in conspectu eius.
58a,3 daz vivr in brinnet vor ſin͛ geſihte.
58a,4 alſo beginnit daz gerihte.
58a,5 hymel vnt erde ſamǣt brinnit.
58a,6 dem vivre nivt entⁱnnet.
58a,7 daz ſagin vvir ane vvan.
58a,8 daz vivr iſt alſo getan.
58a,9 iz irlvtert algeliche.
58a,10 den himel vnt daz ertrihe.
58a,11 ſien ſvln nivt gar zergân.
58a,12 ain and͛ bilde ſvln ſie han.
58a,13 “preterit figura mundi.”
58a,14 ſo ſprach paulus do er begvnde
58a,15 redin von diſin dingin.
58a,16 div vverlt ſol ein ander bil⸗de gevvinnin.

59a,1 Daz det ovch criſt ſelbe kvnt.
59a,2 do er ſprach “celum et terra transibunt.”
59a,3 hyemil vnt erde vvirt v͛uuandelot.
59a,4 ovvî vvie creftic vvirt div nôt.
59a,5 daz vivr daz vvir nu hân.
59a,6 vvie vnlangi iz da mac geſtan.
59a,7 daz vvazir brinnit ſam ein durriz baht.
59a,8 i noch iſt vnvolledaht.
59a,9 div craft die daz vivr hat.
59a,10 ſam daz golt in deme vivre lat.
59a,11 valiſk vnde bilde daz iz hat.
59a,12 ich vveiz iz himel vn̄ erde ſam irgât.

60a,1 Sa zed͛ ſtvnde
60a,2 von der engil mūde.
60a,3 dizint div horn dicke.
60a,4 ī aime oͮginblike.
60a,5 irſtant die dotin alli.
60a,6 beide die īdem hellevvalle.
60a,7 gebitin hant vnz dar.
60a,8 vnt oͮh die got in ſin͛ bevvare.
60a,9 vil ſcone behaltin hat.

60a,10 od͛ ſvi .. iz vmbe ſie ſtat.
60a,11 die ſvln irſtan algeliche.
60a,12 mit ganzim liebe vverliche.
60a,13 deſ ī iſt kein vvan.
60a,14 ir igelicher ſol geſvnt irſtân.
60a,15 im vverdi ovch vvol odir vve.
60a,16 irnheiner mac irſterbin me.

61a,1 So ſizit anden gerihte.
61a,2 zed͛ vverlt allir geſihte.
61a,3 filius hominis.
61a,4 d͛ heilant vil gevvis.
61a,5 offin ſtant ſine vvnden.
61a,6 er zeiget ſie vnv͛bvndin.
61a,7 mit d͛ durinin croni.
61a,8 ovgit er daz cruce frone.
61a,9 daz ſper vnt div ſpōgia.
61a,10 vverdent ovch irzeigit da.
61a,11 vz ſime mūde ein ſvert gat.
61a,12 die ſcarphin ecke daz hat.
61a,13 er iſt d͛ vvare menske vnde got.
61a,14 d͛ ſelige d͛ ſin gebôt.
61a,15 hie hat behaltin.
61a,16 michilir vrevde ſol er da vvaltin.
61a,17 ſvi doch die engil da bibin.
61a,18 ſon megin di vbiln bi den gvtin nívt lang͛ belibin.
61a,1 die d͛ ſcaphe namin hant.
61a,2 zv d͛ ceſevve ſie geſtant.
61a,3 die aber zv den kizin ſint gezalt.
61a,4 vva[n] ſie vnrehte vvarin balt.
61a,5 zv d͛ vvinſter vverdint ſie g[eſez]it.
61a,6 ir vnreht ſie lezit.
61a,7 mit ir ſvndin ſtant ſie g[eſe]ilit.
61a,8 doch habe vvir vvie da vverdin gedeilit.
61a,9 beide vbile vn̄ gvt ī vier ſcar.
61a,10 div oberoſte vvirt vil ſcone gar.
61a,11 daſ ſint die gotiſ botin vverliche./
61a,12 undᵉ alle ir gelihin.
61a,13 den hie bevolhin iſt div cⁱſtinhait.
61a,14 vn̄ ſver die ſtole mit ir rehte dreit.
61a,15 die ſvln vf den dincſtvl ſizzin.
61a,16 vvan ſie mit gvtin vvizzin.
61a,17 ir lebin hi hant behaltin.
61a,18 deˢ gerihtes ſvln ſie da vvaltin.

62a,1 So ſtat div nidereſte ſcar.
62a,2 dar ingegin vil iam͛liche gar.
62a,3 mit nide unt mit hazze.

62a,4 dem vvre vverdint ſie gebin ze mazze.
62a,5 an vrteil ſint ſie v͛lorn.
62a,6 vvan ſie den gotiſ zorn.
62a,7 nivt ī vorhtin.
62a,8 kein gvt ſie nie gevvorhtin.
62a,9 vn̄ vmbe ſvelhe iz ovch ſo ſtat.
62a,10 daz ſie dvrch ir grozi miſſetat.
62a,11 von der criſtinheit vverdint geſceidin.
62a,12 daz ſelbe ſvln ſie da lidin.
62a,13 ob ſie an d͛ untrvuue.
62a,14 vverdint vundin ane rivve.
62a,15 ſie vverdint d͛ diveli genoze.
62a,16 got vnſ da vor bevvarin mvze.

63a,1 Da mi⸗tin zvo ſcare ſtant.
63a,2 div gerihte vbir die beide irgant.
63a,3 div eine inphahit den droſt.
63a,4 mit vrteil vvirt ſiv irloſt.
63a,5 ir g .oᵛt vur ir vnreht gat.
63a,6 von div vvirt ir gvtrât.
63a,7 div and͛ vvirt verkorn.
63a,8 ovve daz î vvart geborn.
63a,9 d͛ da vvirt v͛teilit.
63a,10 zv den divele vvirt er evveclihe geſeilet.

64a,1 Ieſus der hei⸗lânt.
64a,2 die da geſtent zv d͛ ceſevvin hant.
64a,3 die grvzit er mit gvte.
64a,4 er ſprichit. “venite benedicti.
64a,5 ir geſegintin minis vat͛ chvmit her.
64a,6 des ī vvid͛ſtet ivh chein vver.
64a,7 inphahin ſcvltir daz riche.
64a,8 vvan ir vil minneclihe.
64a,9 mich beruchtint geno⸗te.
64a,10 in allin minin notin.
64a,11 ez vver hunger od͛ nachedag.
64a,12 vn̄ ob ich gevangin oder ſieh lach.
64a,13 ir vviſtid min vil drate
64a,14 mit gebe ioh mit rate.
64a,15 vergeltin vvil ich iv daz.”
64a,16 idan⸗noch troſtet er ſie baz.
64a,1 mit d͛ beſcovuuide ſinir oͮgin.
64a,2 irzeigit er ī ſine doͮgin.
64a,3 vultum sue claritatis.
64a,4 daz antlvtde ſiner ſconliche vil gevviſ.
64a,5 daz er ſinen ivngern irzeigite.
64a,6 do er ſi nach im neigete.
64a,7 d͛ ſin anblich det in ſo vvol.

64a,8 d͛ gotelichin ſvze vvrdin ſi ſo vol.
64a,9 daz ſie lizin ſvaz ſie mohtin han.
64a,10 ſie iltin vil drate nach im gan.
64a,11 ſie dratin rehte ī ſin phat.
64a,12 d͛ ſelbin ſvze vverdint vil ſat.
64a,13 alle gotiſ drvtin.
64a,14 ſie ſprechint vbir livte.
64a,15 “h͛re vva gedinite vvir dir î
64a,16 in keinin notin geſahe vvir dich nî.”

65a,1 B i d͛ rede ſol m͛kind͛ livt.
65a,2 daz die ſaeligin dvnkit ein nivt.
65a,3 ſvaz ſie durch got irlitin hant.
65a,4 ſvenne ſie ze ſiner geſihte geſtant.
65a,5 ſie dvnkit daz ſie î gevvnnin kein mv.
65a,6 ſo ſprichit in aber der heilant zv.
65a,7 “do ir iv h die armin
65a,8 lizint irbarmin.
65a,9 beide ſiechin un̄ gevangin ſvchtint.
65a,10 vnt die bervchtint.
65a,11 daz vva.z%ſ alliz mir getan.”
65a,12 die danne zv d͛ vvinſt͛ ſihit ſtan.
65a,13 ich vveiz er ſich an ī richit.
65a,14 vil zornliche er zv ſprichit.
65a,15 “vvan ivh des vnrehtes nan vil vntv̂r.
65a,16 nv vart ir firfluctin ī daz evvigi vivr.
65a,17 daz dem divil gegervvit iſt.”
65a,18 ſon hil⸗fit kein liſt.
65a,19 noch keinirslachte lovgin.
65a,20 kein ſvnde vvart ni ſo tovgin.
65a,21 ſiv ī vverde kunt danne.
65a,22 vvib vn̄ māne.

66a,1 Ovve ī die zv d͛ helle ſint ircorn.
66a,2 vnſer herre zei⸗get ī ſinin zorn.
66a,3 mit eim gⁱmmī oͮcblicke.
66a,4 die da geſtv⸗lit ſo dicke.
66a,5 ī dem templo habtin.
66a,6 von dem ſelbin aneblicke ſi ir.czagitin
66a,7 ſie fluhin alli dar vz.
66a,8 er ſprah ſiniˢ vat͛ hvſ
66a,9 ſolte ein betehvſ vveſin.
66a,10 dar īne ſoltde man ſin⸗gin vn̄ leſin.
66a,11 vn̄ nivt anders began.
66a,12 kein chovf ſolte. da īne beſtân.
66a,13 ich vveiz . . . . .ovch iz den ze ivngeiſt ſam irgat.
66a,14 vbir die er div oͮgin ſinis zornis lat.
66a,15 von ſin͛ beſcovvede ſie vlihint.

66a,16 zv dem divel ſie cihint.
66a,17 ī d͛ helle drvuuēt ſamft͛ geneſin.
66a,18 ê ſ ie vor ſin͛ geſihte vvellin vveſin.

67a,1 Sa vvirt geſvndert vbil vn̄ gv̂t.
67a,2 deſ in habe nimin keinin mvt.
67a,3 daz ſie vordermal vverdin geſammet.
67a,4 die v͛uuorh⸗tin mvzin die helle not
67a,5 lidin mit ſere.
67a,6 kein gevvaht vvirt ir m͛e.
67a,7 den ſeligin iz danne irgât.
67a,8 alſ iz geſcribiN ſtât.
67a,9 non esurient amplius.
67a,10 daz vvirt bedutet ſvs.
67a,11 ſi ī hvng͛et noch gedurſtet me.
67a,12 kein hize duͦt ī vve.
67a,13 ir vrgant v⸗virt vil gvt.
67a,14 bi den brunnī ſtat d͛ blvmin blv̂t.
67a,15 neheine ſtat da hat d͛ haz.
67a,16 nimins avge vvirt da nas.
67a,17 da ī iſt kein vvufht.
67a,18 vved͛ ſer nooh rovfht.
67a,19 dan iſt niman vngeſvnt.
67a,20 quoniam priora transierunt.

68a,1 Iohannes horte ein ſtīme ſprêchin. ſo.
68a,2 “ecce omnia nova facio.
68a,3 nivuue mach ich allev dinc.”
68a,4 den himel vn̄ den ertrinc.
68a,5 machit div goteheit vviſe.
68a,6 ze eim evveclihin paradiſe.
68a,7 daz vvirt terra viventium.
68a,8 nv gebe vvir d͛ rede ein drûm.
68a,9 ez vvirt d͛ lebindingin erde.
68a,10 da ſ. .ovln bvuuen vverde.
68a,11 alle gotisdrutin.
68a,12 nv bîte vvir hivte.
68a,13 hiv⸗te vn̄ vurd͛mal.
68a,14 daſ got ane alle tval.
68a,15 vnſ gebe daz gebe daz gemvte.
68a,16 daz mit rehter demvte.
68a,17 ze dem ſelbin degedinge.
68a,18 vnſer igelicher bringe.
68a,19 mit rehter anedehte.
68a,20 daz edil gevvete.
68a,21 daz vvir ī den dovfin namin.
68a,22 nv ſprechin alle. aMeN.

